
Lesson Study әдісі бойынша 
оқыту және оқу тәжірибесін жетілдіру

         Теория бойынша, Lesson Study зерттеу сабағыны оқушының оқуына, мұғалімнің кәсіби тәжірибесінің артуына ықпал ететін педагагогикалық тәсіл, яғни оқушылардың сабаққа қызығушылығын оятып, білім сапасын арттыруда тиімді тәсіл екенімен танысқаннан кейін, рефлексивтік - практик ретінде осы зерттеу сабағын тәжірибеге енгізсек, өзіміздегі өзекті проблеманың шешуін табады екенбіз деген ойға келдік.
          Lesson Study - мұғалім тәжірибесі саласындағы білімді жетілдіруге бағытталған, сабақтағы іс-әрекеттегі зерттеудің ерекше үлгісі болып табылатын педагогикалық тәсіл. Осы тәсіл арқылы мұғалімдер бірлестігін құрдық және кәсіби дамудың ең тиімді тәсілдерінің бірі Lesson Study болып табылады. Lesson Study оқушылардың білім деңгейін көтеру және оқыту әдістемесін жетілдіру мақсатында, сонымен қатар оқыту үшін бағалау сияқты тәжірибелік әдістерді әзірлеу мақсатында табысты қолданылады.
Lesson Study әдісін енгізу үшін біз мұғалімдер бірлестігін құрдық және  осы әдісті зерттеу нұсқаулығын қарастырдық, бақыланатын сыныпты  және оқушыларды анықтадық, оқыту деңгейі бойынша оқушыларды таңдадық және бақыланатын оқушылар бойынша күтілетін нәтижеге болжам жасадық. Отырыс күні бекітілді және оқу жылына жұмыс жоспары жоспарланды. Үш пәнді таңдап, оларды тоқсан бойынша бөлдік. Зерттеу тиімділігі үшін бақылау парағын құрастырдық, онда барлық сабақ кезеңдері мен әр бақылаудағы оқушыдан күтілетін нәтиже жазылды. 
          Lesson Study әдісін үш ай бойы практикада қолдана отырып, біз көз жеткізгеніміз, мұғалімдердің ынтымақтастық және кәсіби өзара әрекеті үшін бұл тәсіл өте қолайлы болды. Осы әдіс арқасында біз сабақтарды бірге жоспарладық және құрастырдық, бақылау жүргізуге үйрендік, оқушыларды оқыту тәсілдерін талдадық және қайта қарастырдық. Бірлесіп жоспарлау және ынтымақтастық оқушылар қажеттілігін қанағаттандыру үшін өз инновациялық педагогикалық тәсілдерін жетілдіруге көмектесті. Сабақтарды талдау оларды жетілдірудің мүмкін жолдарын көрсетті. Оқыту үдерісін бақылай отырып, біз жеке оқушыларға қатысты өз оқыту сапасы туралы ойлана бастадық. «Ойлау оңай, әрекет қиын, ал ойды әрекетке айналдырған қиынның қиыны» – деп, неміс халқының ақын-жазушысы Иоганн Гете айтқандай, зерттеу сабағын тәжірибеге енгізу барысында, біраз қиындықтар болды, тығырыққа тірелдік. Бірақ «қиын болды» деп ісімізді аяқсыз қалдырмадық. Қиындық туғызған проблеманы бірлесе, ақылдаса отырып шешуге тырыстық. Соның нәтижесінде өткізген зерттеу сабақтарымыз біршама нәтиже берді. Мұғалімдер арасында кәсіби диалогты қалыптастырып, дамытады. Оқушының оқуы жақсарады. Функционалдық сауаттылығы дамиды. Қоғамға қажетті тұлға болып қалыптасады.





[bookmark: _GoBack]













image1.png




image10.png




